
shrIRamarahasya Upanishad

ஶ்ரீராமரஹஸ்யோபநிஷத்

கைவல்யஶ்ரீஸ்வரூபேண ராஜமாநம் மஹோऽவ்யயம் ।
ப்ரதியோகி³விநிர்முக்தம் ஶ்ரீராமபத³மாஶ்ரயே ॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா: । ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி: ⁴ । வ்யஶேம தே³வஹிதம் யதா³யு:॥
ஸ்வஸ்தி ந இந்த்³ரோ வ்ரு’த்³த⁴ஶ்ரவா: ।ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: ।ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி:॥
ௐ ரஹஸ்யம் ரமதபதம் வாஸுதே³வம் ச முத்³க³லம் ।
ஶாண்டி³ல்யம் பைங்க³லம் பி⁴க்ஷும் மஹச்சா²ரீரகம் ஶிகா²॥ 1॥
ஸநகாத்³யா யோகி³வர்யா அந்யே ச ரு’ஷயஸ்ததா² ।
ப்ரஹ்லாதா³த்³யா விஷ்ணுப⁴க்தா ஹநூமந்தமதா²ப்³ருவந் ॥ 2॥
வாயுபுத்ர மஹாபா³ஹோ கிந்தத்த்வம் ப்³ரஹ்மவாதி³நாம் ।
புராணேஷ்வஷ்டாத³ஶஸு ஸ்ம்ரு’திஷ்வஷ்டாத³ஶஸ்வபி ॥ 3॥
சதுர்வேதே³ஷு ஶாஸ்த்ரேஷு வித்³யாஸ்வாத்⁴யாத்மிகேऽபி ச ।
ஸர்வேஷு வித்³யாதா³நேஷு விக்⁴நஸூர்யேஶஶக்திஷு ।
ஏதேஷு மத்⁴யே கிம் தத்த்வம் கத²ய த்வம் மஹாப³ல ॥ 4॥
ஹநூமாந்ஹோவாச ॥
போ⁴ யோகீ³ந்த்³ராஶ்சைவ ரு’ஷயோ விஷ்ணுப⁴க்தாஸ்ததை²வ ச ।
ஶ்ருணுத்⁴வம் மாமகீம் வாசம் ப⁴வப³ந்த⁴விநாஶிநீம் ॥ 5॥
ஏதேஷு சைவ ஸர்வேஷு தத்த்வம் ச ப்³ரஹ்ம தாரகம் ।
ராம ஏவ பரம் ப்³ரஹ்ம தத்த்வம் ஶ்ரீராமோ ப்³ரஹ்ம தாரகம் ॥ 6॥
வாயுப்த்ரேணோக்தாஸ்தே யோகீ³ந்த்³ரா ரு’ஷயோ விஷ்ணுப⁴க்தா
ஹநூமந்தம் பப்ரச்சு:² ராமஸ்யாங்கா³நி நோ ப்³ரூஹீதி ।

ஹநூமாந்ஹோவாச । வாயுபுத்ரம் விக்⁴நேஶம் வாணீம் து³ர்கா³ம்
க்ஷேத்ரபாலகம் ஸூர்யம் சந்த்³ரம் நாராயணம் நாரஸிம்ஹம்
வாயுதே³வம் வாராஹம் தத்ஸர்வாந்த்ஸமாத்ராந்த்ஸீதம் லக்ஷ்மணம்
ஶத்ருக்⁴நம் ப⁴ரதம் விபீ⁴ஷணம் ஸுக்³ரீவமங்க³த³ம்
ஜாம்ப³வந்தம் ப்ரணவமேதாநி ராமஸ்யாங்கா³நி ஜாநீதா:² ।
தாந்யங்கா³நி விநா ராமோ விக்⁴நகரோ ப⁴வதி ।
புநர்வாயுபுத்ரேணோக்தாஸ்தே ஹநூமந்தம் பப்ரச்சு:² ।
ஆஞ்ஜநேய மஹாப³ல விப்ராணாம் க்³ரு’ஹஸ்தா²நாம் ப்ரணவாதி⁴கார:
கத²ம் ஸ்யாதி³தி ।ஸ ஹோவாச ஶ்ரீராம ஏவோவாசேதி । யேஷாமேவ
ஷட³க்ஷராதி⁴காரோ வர்ததே தேஷாம் ப்ரணவாதி⁴கார:ஸ்யாந்நாந்யேஷாம் ।
கேவலமகாரோகாரமகாரார்த⁴மாத்ராஸஹிதம் ப்ரணவமூஹ்ய
யோ ராமமந்த்ரம் ஜபதி தஸ்ய ஶுப⁴கரோऽஹம் ஸ்யாம் । தஸ்ய
ப்ரணவஸ்தா²காரஸ்யோகாரஸ்ய மகராஸ்யார்த⁴மாத்ராயாஶ்ச
ரு’ஷிஶ்ச²ந்தோ³ தே³வதா தத்தத்³வர்ணாவர்ணாவஸ்தா²நம்
ஸ்வரவேதா³க்³நிகு³ணாநுச்சார்யாந்வஹம் ப்ரணவமந்த்ரத்³த்³விகு³ணம்
ஜப்த்வா பஶ்சாத்³ராமமந்த்ரம் யோ ஜபேத் ஸ ராமோ ப⁴வதீதி
ராமேணோக்தாஸ்தஸ்மாத்³ராமாங்க³ம் ப்ரணவ: கதி²த இதி ॥
விபீ⁴ஷண உவாச ॥
ஸிம்ஹாஸநே ஸமாஸீநம் ராமம் பௌலஸ்த்யஸூத³நம் ।
ப்ரணம்ய த³ண்ட³வத்³பூ⁴மௌ பௌலஸ்த்யோ வாக்யமப்³ரவீத் । । 7॥
ரகு⁴நாத² மஹாபா³ஹோ கேவலம் கதி²தம் த்வயா ।
அங்கா³நாம் ஸுலப⁴ம் சைவ கத²நீயம் ச ஸௌலப⁴ம் ॥ 8॥
ஶ்ரீராம உவாச । அத² பஞ்ச த³ண்ட³காநி பித்ரு’க்⁴நோ
மாத்ரு’க்⁴நோ ப்³ரஹ்மக்⁴நோ கு³ருஹநந: கோடியதிக்⁴நோऽநேகக்ரு’தபாபோ
யோ மம ஷண்ணவதிகோடிநாமாநி ஜபதி ஸ தேப்⁴ய: பாபேப்⁴ய:
ப்ரமுச்யதே ।ஸ்வயமேவ ஸச்சிதா³நந்த³ஸ்வரூபோ ப⁴வேந்ந கிம் ।
புநருவாச விபீ⁴ஷண: । தத்ராப்ய ஶக்தோऽயம் கிம் கரோதி ।
ஸ ஹோவாசேமம் । கைகஸேய புரஶ்சரணவிதா⁴வஶக்தோ
யோ மம மஹோபநிஷத³ம் மம கீ³தாம் மந்நாமஸஹஸ்ரம்
மத்³விஶ்வரூபம் மமாஷ்டோத்தரஶதம் ராமஶதாபி⁴தா⁴நம்
நாரதோ³க்தஸ்தவராஜம் ஹநூமத்ப்ரோக்தம் மந்த்ரராஜாத்மகஸ்தவம்

ஸீதாஸ்தவம் ச ராமஷட³க்ஷரீத்யாதி³பி⁴ர்மந்த்ரைர்யோ மாம்
நித்யம் ஸ்தௌதி தத்ஸத்³ரு’ஶோ ப⁴வேந்ந கிம் ப⁴வேந்ந கிம் ॥
இதி ராமரஹஸ்யோபநிஷதி³ ப்ரத²மோऽத்⁴யாய:॥ 1॥

ஸநகாத்³யா முநயோ ஹநூமந்தம் பப்ரச்சு:² ।
ஆஞ்ஜநேய மஹாப³ல தாரகப்³ரஹ்மணோ ராமசந்த்³ரஸ்ய
மந்த்ரக்³ராமம் நோ ப்³ரூஹீதி ।
ஹநூமாந்ஹோவாச ।
வஹ்நிஸ்த²ம் ஶயநம் விஷ்ணோரர்த⁴சந்த்³ரவிபூ⁴ஷிதம் ।
ஏகாக்ஷரோ மநு: ப்ரோக்தோ மந்த்ரராஜ:ஸுரத்³ரும:॥ 1॥
ப்³ரஹ்மா முநி:ஸ்யாத்³கா³யத்ரம் ச²ந்தோ³ ராமஸ்ய தே³வதா ।
தீ³ர்கா⁴ர்தே⁴ந்து³யுஜாங்கா³நி குர்யாத்³வஹ்ந்யாத்மநோ மநோ:॥ 2॥
பீ³ஜஶக்த்யாதி³ பீ³ஜேந இஷ்டார்தே² விநியோஜயேத் ।
ஸரயூதீரமந்தா³ரவேதி³காபங்கஜாஸநே ॥ 3॥
ஶ்யாமம் விராஸநாஸீநம் ஜ்ஞாநமுத்³ரோபஶோபி⁴தம் ।
வாமோருந்யஸ்ததத்³த⁴ஸ்தம் ஸீதாலக்ஷ்மணஸம்யுதம் ॥ 4॥
அவேக்ஷமாணமாத்மாநமாத்மந்யமிததேஜஸம் ।
ஶுத்³த⁴ஸ்ப²டிகஸங்காஶம் கேவலம் மோக்ஷகாங்க்ஷயா ॥ 5॥
சிந்தயந்பரமாத்மாநம் பா⁴நுலக்ஷம் ஜபேந்மநும் ।
வஹ்நிர்நாராயணோ நாட்³யோ ஜாட²ர: கேவலோऽபி ச ॥ 6॥
த்³வ்யக்ஷரோ மந்த்ரராஜோऽயம் ஸர்வாபீ⁴ஷ்டப்ரத³ஸ்தத: ।
ஏகாக்ஷரோக்தம்ரு’ஷ்யாதி³ஸ்யாதா³த்³யேந ஷட³ங்க³கம் ॥ 7॥
தாரமாயாரமாநங்க³வாக்ஸ்வபீ³ஜைஶ்ச ஷட்³வித:⁴ ,
த்ர்யக்ஷரோ மந்த்ரராஜ:ஸ்யாத்ஸர்வாபீ⁴ஷ்டப²லப்ரத:³॥ 8॥
த்³வ்யக்ஷரஶ்சந்த்³ரப⁴த்³ராந்தோ த்³விவித⁴ஶ்சதுரக்ஷர: ।
ரு’ஷ்யாதி³ பூர்வவஜ்ஜ்ஞேயமேதயோஶ்ச விசக்ஷணை:॥ 9॥
ஸப்ரதிஷ்டௌ² ரமௌ வாயௌ ஹ்ரு’த்பஞ்சார்ணோ மநுர்மத: ।
விஶ்வாமித்ரரு’ஷி: ப்ரோக்த: பங்க்திஶ்ச²ந்தோ³ऽஸ்ய தே³வதா ॥10॥

ராமப⁴த்³ரோ பீ³ஜஶக்தி: ப்ரத²மார்ணமிதி க்ரமாத் ।
ப்⁴ரூமத்⁴யே ஹ்ரு’தி³ நாப்⁴யூர்வோ: பாத³யோர்விந்யஸேந்மநும் ॥ 11॥
ஷட³ங்க³ம் பூர்வவத்³வித்³யாந்மந்த்ரார்ணைர்மநுநாஸ்த்ரகம் ।
மத்⁴யே வநம் கல்பதரோர்மூலே புஷ்பலதாஸநே ॥ 12॥
லக்ஷ்மணேந ப்ரகு³ணிதமக்ஷ்ண: கோணேந ஸாயகம் ।
அவேக்ஷமாணம் ஜாநக்யா க்ரு’தவ்யஜநமீஶ்வரம் ॥ 13॥
ஜடாபா⁴ரலஸச்சீ²ர்ஷம் ஶ்யாமம் முநிக³ணாவ்ரு’தம் ।
லக்ஷ்மணேந த்⁴ரு’தச்ச²த்ரமத²வா புஷ்பகோபரி ॥ 14॥
த³ஶாஸ்யமத²நம் ஶாந்தம் ஸஸுக்³ரீவவிபீ⁴ஷணம் ।
ஏவம் லப்³த்⁴வா ஜயார்தீ² து வர்ணலக்ஷம் ஜபேந்மநும் ॥ 15॥
ஸ்வகாமஶக்திவாக்³லக்ஷ்மீஸ்தவாத்³யா: பஞ்சவர்ணகா: ।
ஷட³க்ஷர:ஷட்³வித: ⁴ ஸ்யாச்சதுர்வர்க³ப²லப்ரத:³॥ 16॥
பஞ்சாஶந்மாத்ரு’காமந்த்ரவர்ணப்ரத்யேகபூர்வகம் ।
லக்ஷ்மீவாங்மந்மதா²தி³ஶ்ச தாராதி:³ஸ்யாத³நேகதா⁴ ॥ 17॥
ஶ்ரீமாயாமந்மதை²கைக பீ³ஜாத்³யந்தர்க³தோ மநு: ।
சதுர்வர்ண:ஸ ஏவ ஸ்யாத்ஷட்³வர்ணோ வாஞ்சி²தப்ரத:³॥ 18॥
ஸ்வாஹாந்தோ ஹும்ப²ட³ந்தோ வா நத்யந்தோ வா ப⁴வேத³யம் ।
அஷ்டாவிம்ஶத்யுத்தரஶதபே⁴த:³ஷட்³வர்ண ஈரித:॥ 19॥
ப்³ரஹ்மா ஸம்மோஹந: ஶக்திர்த³க்ஷிணாமூர்திரேவ ச ।
அக³ஸ்த்யஶ்ச ஶிவ: ப்ரோக்தா முநயோऽக்ரமாதி³மே ॥ 20॥
ச²ந்தோ³ கா³யத்ரஸம்ஜ்ஞம் ச ஶ்ரீராமஶ்சைவ தே³வதா ।
அத²வா காமபீ³ஜாதே³ர்விஶ்வாமித்ரோ முநிர்மநோ:॥ 21॥
ச²ந்தோ³ தே³வ்யாதி³கா³யத்ரீ ராமப⁴த்³ரோऽஸ்ய தே³வதா ।
பீ³ஜஶக்தீ யதா²பூர்வம் ஷட்³வர்ணாந்விந்யஸேத்க்ரமாத் ॥ 22॥
ப்³ரஹ்மரந்த்⁴ரே ப்⁴ருவோர்மத்⁴யே ஹ்ரு’ந்நாப்⁴யூருஷு பாத³யோ: ।
பீ³ஜை:ஷட்³தீ³ர்க⁴யுக்தைர்வா மந்த்ரார்ணைவா ஷட³ங்க³கம் ॥ 23॥
காலாபோ⁴த⁴ரகாந்திகாந்தமநிஶம் வீராஸநாத்⁴யாஸிதம்
முத்³ராம் ஜ்ஞாநமயீம் த³தா⁴நமபரம் ஹஸ்தாம்பு³ஜம் ஜாநுநி ।

ஸீதாம் பார்ஶ்வக³தாம் ஸரோருஹகராம் வித்³யுந்நிபா⁴ம் ராக⁴வம்
பஶ்யந்தம் முகுடாங்க³தா³தி³விவிதா⁴கல்போஜ்ஜ்வலாங்க³ம் ப⁴ஜே ॥ 24॥

ஶ்ரீராமஶ்சந்த்³ரப⁴த்³ராந்தோ ஙேந்தோ நதியுதோ த்³விதா⁴ ।
ஸப்தாக்ஷரோ மந்த்ரராஜ:ஸர்வகாமப²லப்ரத:³॥ 25॥
தாராதி³ஸஹித: ஸோऽபி த்³விவிதோ⁴ऽஷ்டாக்ஷரோ மத: ।
தாரம் ராமஶ்சதுர்த்²யத: க்ரோடா³ஸ்த்ரம் வஹ்நிதல்பகா³॥ 26॥
அஷ்டார்ணோऽயம் பரோ மந்த்ரோ ரு’ஷ்யாதி:³ஸ்யாத்ஷட³ர்ணவத் ।
புநரஷ்டாக்ஷரஸ்யாத² ராம ஏவ ரு’ஷி:ஸ்ம்ரு’த:॥ 27॥
கா³யத்ரம் ச²ந்த³இத்யஸ்ய தே³வதா ராம ஏவ ச ।
தாரம் ஶ்ரீபீ³ஜயுக்³மம் ச பீ³ஜஶக்த்யாத³யோ மதா:॥ 28॥
ஷட³ங்க³ம் ச தத:குர்யாந்மந்த்ரார்ணைரேவ பு³த்³தி⁴மாந் ।
தாரம் ஶ்ரீபீ³ஜயுக்³மம் ச ராமாய நம உச்சரேத் ॥ 29॥
க்³லௌம்மோம் பீ³ஜம் வதே³ந்மாயாம் ஹ்ரு’த்³ராமாய புநஶ்ச தாம் ।
ஶிவோமாராமமந்த்ரோऽயம் வஸ்வர்ணஸ்து வஸுப்ரத:³॥ 30॥
ரு’ஷி:ஸதா³ஶிவ: ப்ரோக்தோ கா³யத்ரம் ச²ந்த³ உச்யதே ।
ஶிவோமாராமசந்த்³ரோऽத்ர தே³வதா பரிகீர்தித:॥ 31॥
தீ³ர்க⁴யா மாயயாங்கா³நி தாரபஞ்சார்ணயுக்தயா ।
ராமம் த்ரிநேத்ரம் ஸோமார்த⁴தா⁴ரிணம் ஶூலிநம் பரம் ।
ப⁴ஸ்மோத்³தூ⁴லிதஸர்வாங்க³ம் கபர்தி³நமுபாஸ்மஹே ॥ 32॥
ராமாபி⁴ராமாம் ஸௌந்த³ர்யஸீமாம் ஸோமாவதம்ஸிகாம் ।
பாஶாங்குஶத⁴நுர்பா³ணத⁴ராம் த்⁴யாயேத்த்ரிலோசநாம் ॥ 33॥
த்⁴யாயந்நேவம் வர்ணலக்ஷம் ஜபதர்பணதத்பர: ।
பி³ல்வபத்ரை: ப²லை: புஷ்பைஸ்திலாஜ்யை: பங்கஜைர்ஹுநேத் ॥ 34॥
ஸ்வயமாயாந்தி நித⁴ய:ஸித்³த⁴யஶ்ச ஸுரேப்ஸிதா: ।
புநரஷ்டாக்ஷரஸ்யாத² ப்³ரஹ்மகா³யத்ர ராக⁴வா:॥ 35॥
ரு’ஷ்யாத³யஸ்து விஜ்ஞேயா:ஶ்ரீபீ³ஜம் மம ஶக்திகம் ।
தத்ப்ரீத்யை விநியோக³ஶ்ச மந்த்ரார்ணைரங்க³கல்பநா ॥ 36॥
கேயூராங்க³த³கங்கணைர்மணிக³தைர்வித்³யோதமாநம் ஸதா³

ராமம் பார்வணசந்த்³ரகோடிஸத்³ரு’ஶச்ச²த்ரேண வை ராஜிதம் ।
ஹேமஸ்தம்ப⁴ஸஹஸ்ரஷோட³ஶயுதே மத்⁴யே மஹாமண்ட³பே

தே³வேஶம் ப⁴ரதாதி³பி: ⁴ பரிவ்ரு’தம் ராமம் ப⁴ஜே ஶ்யாமலம் ॥ 37॥
கிம் மந்த்ரைர்ப³ஹுபி⁴ர்விநஶ்வரப²லைராயாஸஸாத்⁴யைர்வ்ரு’தா

கிஞ்சில்லோப⁴விதாநமாத்ரவிப²லை:ஸம்ஸாரது:³கா²வஹை: ।
ஏக:ஸந்நபி ஸர்வமந்த்ரப²லதோ³ லோபா⁴தி³தோ³ஷோஜ்ஜி²த:
ஶ்ரீராம: ஶரணம் மமேதி ஸததம் மந்த்ரோऽயமஷ்டாக்ஷர:॥ 38॥

ஏவமஷ்டாக்ஷர:ஸம்யக் ஸப்ததா⁴ பரிகீர்தித: ।
ராமஸப்தாக்ஷரோ மந்த்ர ஆத்³யந்தே தாரஸம்யுத:॥ 39॥
நவார்ணோ மந்த்ரராஜ:ஸ்யாச்சே²ஷம் ஷட்³வர்ணவந்ந்யஸேத் ।
ஜாநகீவல்லப⁴ம் ஙேந்தம் வஹ்நேர்ஜாயாஹுமாதி³கம் ॥ 40॥
த³ஶாக்ஷரோऽயம் மந்த்ர:ஸ்யாத்ஸர்வாபீ⁴ஷ்டப²லப்ரத:³ ।
த³ஶாக்ஷரஸ்ய மந்த்ரஸ்ய வஸிஷ்டோ²ऽஸ்ய ரு’ஷிர்விராட் ॥ 41॥
ச²ந்தோ³ऽஸ்ய தே³வதா ராம:ஸீதாபாணிபரிக்³ரஹ: ।
ஆத்³யோ பீ³ஜம் த்³விட:² ஶக்தி: காமேநாங்க³க்ரியா மதா ॥ 42॥
ஶிரோலலாடப்⁴ரூமத்⁴யே தாலுகர்ணேஷு ஹ்ரு’த்³யபி ।
நாபூ⁴ருஜாநுபாதே³ஷு த³ஶார்ணாந்விந்யஸேந்மநோ:॥ 43॥
அயோத்⁴யாநக³ரே ரத்நசித்ரே ஸௌவர்ணமண்ட³பே ।
மந்தா³ரபுஷ்பைராப³த்³த⁴விதாநே தோரணாஞ்சிதே ॥ 44॥
ஸிம்ஹாஸநே ஸமாஸீநம் புஷ்பகோபரி ராக⁴வம் ।
ரக்ஷோபி⁴ர்ஹரிபி⁴ர்தே³வைர்தி³வ்யயாநக³தை: ஶுபை: ⁴ ॥ 45॥
ஸம்ஸ்தூயமாநம் முநிபி:⁴ ப்ரஹ்வைஶ்ச பரிஸேவிதம் ।
ஸீதாலங்க்ரு’தவாமாங்க³ம் லக்ஷ்மணேநோபஸேவிதம் ॥46॥
ஶ்யாமம் ப்ரஸந்நவத³நம் ஸர்வாப⁴ரணபூ⁴ஷிதம் ।
த்⁴யாயந்நேவம் ஜபேந்மந்த்ரம் வர்ணலக்ஷமநந்யதீ: ⁴ ॥ 47॥
ராமம் ஙேந்தம் த⁴நுஷ்பாணயேऽந்த:ஸ்யாத்³வஹ்நிஸுந்த³ரீ ।
த³ஶாக்ஷரோऽயம் மந்த்ர:ஸ்யாந்முநிர்ப்³ரஹ்மா விராட் ஸ்ம்ரு’த:॥ 48॥
ச²ந்த³ஸ்து தே³வதா ப்ரோக்தோ ராமோ ராக்ஷஸமர்த³ந: ।

ஶேஷம் து பூர்வவத்குர்யாச்சாபபா³ணத⁴ரம் ஸ்மரேத் ॥ 49॥
தாரமாயாரமாநங்க³வாக்ஸ்வபீ³ஜைஶ்ச ஷட்³வித:⁴ ।
த³ஶார்ணோ மந்த்ரராஜ:ஸ்யாத்³ருத்³ரவர்ணாத்மகோ மநு:॥ 50॥
ஶேஷம் ஷட³ர்ணவஜ்ஜ்ஞேயம் ந்யாஸத்⁴யாநாதி³கம் பு³தை: ⁴ ।
த்³வாத³ஶாக்ஷரமந்த்ரஸ்ய ஶ்ரீராம ரு’ஷிருச்யதே ॥ 51॥
ஜக³தீ ச²ந்த³இத்யுக்தம் ஶ்ரீராமோ தே³வதா மத: ।
ப்ரணவோ பீ³ஜமித்யுக்த: க்லீம் ஶக்திர்ஹ்ரீம் ச கீலகம் ॥ 52॥
மந்த்ரேணாங்கா³நி விந்யஸ்ய ஶிஷ்டம் பூர்வவதா³சரேத் ।
தாரம் மாயாம் ஸமுச்சார்ய ப⁴ரதாக்³ரஜ இத்யபி ॥ 53॥
ராமம் க்லீம் வஹ்நிஜாயாந்தம் மந்த்ரோயம் த்³வாத³ஶாக்ஷர: ।
ௐ ஹ்ரு’த்³ப⁴க³வதே ராமசந்த்³ரப⁴த்³ரௌ ச ஙேயுதௌ ॥ 54॥
அர்கார்ணோ த்³விவிதோ⁴ऽப்யஸ்ய ரு’ஷித்⁴யாநாதி³பூர்வவத் ।
ச²ந்த³ஸ்து ஜக³தீ சைவ மந்த்ரார்ணைரங்க³கல்பநா ॥ 55॥
ஶ்ரீராமேதி பத³ம் சோக்த்வா ஜயராம தத: பரம் ।
ஜயத்³வயம் வதே³த்ப்ராஜ்ஞோ ராமேதி மநுராஜக:॥ 56॥
த்ரயோத³ஶார்ண ரு’ஷ்யாதி³ பூர்வவத்ஸர்வகாமத:³ ।
பத³த்³வயத்³விராவ்ரு’த்தேரங்க³ம் த்⁴யாநம் த³ஶார்ணவத் ॥ 57॥
தாராதி³ஸஹித: ஸோऽபி ஸ சதுர்த³ஶவர்ணக: ।
த்ரயோத³ஶார்ணமுச்சார்ய பஶ்சாத்³ராமேதி யோஜயேத் ॥ 58॥
ஸ வை பஞ்சத³ஶார்ணஸ்து ஜபதாம் கல்பபூ⁴ருஹ: ।
நமஶ்ச ஸீதாபதயே ராமாயேதி ஹநத்³வயம் ॥ 59॥
ததஸ்து கவசாஸ்த்ராந்த: ஷோட³ஶாக்ஷர ஈரித: ।
தஸ்யாக³ஸ்த்யரு’ஷிஶ்ச²ந்தோ³ ப்³ரு’ஹதீ தே³வதா ச ஸ:॥ 60॥
ராம் பீ³ஜம் ஶக்திரஸ்த்ரம் ச கீலகம் ஹுமிதீரிதம் ।
த்³விபஞ்சத்ரிசதுர்வர்ணை:ஸர்வைரங்க³ம் ந்யஸேத்க்ரமாத் ॥ 61॥
தாராதி³ஸஹித: ஸோऽபி மந்த்ர:ஸப்தத³ஶாக்ஷர: ।
தாரம் நமோ ப⁴க³வதே ராம் ஙேந்தம் மஹா தத:॥ 62॥

புருஷாய பத³ம் பஶ்சாத்³த்⁴ரு’த³ந்தோऽஷ்டத³ஶாக்ஷர: ।
விஶ்வாமித்ரோ முநிஶ்ச²ந்தோ³ கா³யத்ரம் தே³வதா ச ஸ:॥ 63॥
காமாதி³ஸஹித: ஸோऽபி மந்த்ர ஏகோநவிம்ஶக: ।
தாரம் நாமோ ப⁴க³வதே ராமாயேதி பத³ம் வதே³த் ॥ 64॥
ஸர்வஶப்³த³ம் ஸமுச்சார்ய ஸௌபா⁴க்³யம் தே³ஹி மே வதே³த் ।
வஹ்நிஜாயாம் ததோ²ச்சார்ய மந்த்ரோ விம்ஶார்ணகோ மத:॥ 65॥
தாரம் நமோ ப⁴க³வதே ராமாய ஸகலம் வதே³த் ।
ஆபந்நிவாரணாயேதி வஹ்நிஜாயாம் ததோ வதே³த் ॥ 66॥
ஏகவிம்ஶார்ணகோ மந்த்ர:ஸர்வாபீ⁴ஷ்டப²லப்ரத:³ ।
தாரம் ரமா ஸ்வபீ³ஜம் ச ததோ தா³ஶரதா²ய ச ॥ 67॥
தத:ஸீதாவல்லபா⁴ய ஸர்வாபீ⁴ஷ்டபத³ம் வதே³த் ।
ததோ தா³ய ஹ்ரு’த³ந்தோऽயம் மந்த்ரோ த்³வாவிம்ஶத³க்ஷர:॥ 68॥
தாரம் நமோ ப⁴க³வதே வீரராமாய ஸம்வதே³த் ।
கல ஶத்ரூந் ஹந த்³வந்த்³வம் வஹ்நிஜாயாம் ததோ வதே³த் ॥ 69॥
த்ரயோவிம்ஶாக்ஷரோமந்த்ர:ஸர்வஶத்ருநிப³ர்ஹண: ।
விஶ்வாமித்ரோ முநி: ப்ரோக்தோ கா³யத்ரீச²ந்த³ உச்யதே ॥ 70॥
தே³வதா வீரராமோऽஸௌ பீ³ஜாத்³யா: பூர்வவந்மதா: ।
மூலமந்த்ரவிபா⁴கே³ந ந்யாஸாந்க்ரு’த்வா விசக்ஷண:॥ 71॥
ஶரம் த⁴நுஷி ஸந்தா⁴ய திஷ்ட²ந்தம் ராவணோந்முக²ம் ।
வஜ்ரபாணிம் ரதா²ரூட⁴ம் ராமம் த்⁴யாத்வா ஜபேந்மநும் ॥ 72॥
தாரம் நமோ ப⁴க³வதே ஶ்ரீராமாய பத³ம் வதே³த் ।
தாரகப்³ரஹ்மணே சோக்த்வா மாம் தாரய பத³ம் வதே³த் ॥ 73॥
நமஸ்தாராத்மகோ மந்த்ரஶ்சதுர்விம்ஶதிமந்த்ரக: ।
பீ³ஜாதி³கம் யதா² பூர்வம் ஸர்வம் குர்யாத்ஷட³ர்ணவத் ॥ 74॥
காமஸ்தாரோ நதிஶ்சைவ ததோ ப⁴க³வதேபத³ம் ।
ராமசந்த்³ராய சோச்சார்ய ஸகலேதி பத³ம் வதே³த் ॥ 75॥
ஜநவஶ்யகராயேதி ஸ்வாஹா காமாத்மகோ மநு: ।
ஸர்வவஶ்யகரோ மந்த்ர: பஞ்சவிம்ஶதிவர்ணக:॥ 76॥

ஆதௌ³ தாரேண ஸம்யுக்தோ மந்த்ர:ஷட்³விம்ஶத³க்ஷர: ।
அந்தேऽபி தாரஸம்யுக்த:ஸப்தவிம்ஶதிவர்ணக:॥ 77॥
தாரம் நமோ ப⁴க³வதே ரக்ஷோக்⁴நவிஶதா³ய ச ।
ஸர்வவிக்⁴நாந்த்ஸமுச்சார்ய நிவாரய பத³த்³வயம் ॥ 78॥
ஸ்வாஹாந்தோ மந்த்ரராஜோऽயமஷ்டாவிம்ஶதிவர்ணக: ।
அந்தே தாரேண ஸம்யுக்த ஏகோநத்ரிம்ஶத³க்ஷர:॥ 79॥
ஆதௌ³ஸ்வபீ³ஜஸம்யுக்தஸ்த்ரிம்ஶத்³வர்ணாத்மகோ மநு: ।
அந்தேऽபி தேந ஸம்யுக்த ஏகத்ரிம்ஶாத்மக:ஸ்ம்ரு’த:॥ 80॥
ராமப⁴த்³ர மஹேஶ்வாஸ ரகு⁴வீர ந்ரு’போத்தம ।
போ⁴ த³ஶாஸ்யாந்தகாஸ்மாகம் ஶ்ரியம் தா³பய தே³ஹி மே ॥ 81॥
ஆநுஷ்டுப⁴ ரு’ஷீ ராமஶ்ச²ந்தோ³ऽநுஷ்டுப்ஸ தே³வதா ।
ராம் பீ³ஜமஸ்ய யம் ஶக்திரிஷ்டார்தே² விநியோஜயேத் ॥ 82॥
பாத³ம் ஹ்ரு’தி³ ச விந்யஸ்ய பாத³ம் ஶிரஸி விந்யஸேத் ।
ஶிகா²யாம் பஞ்சபி⁴ர்ந்யஸ்ய த்ரிவர்ணை: கவசம் ந்யஸேத் ॥ 83॥
நேத்ரயோ: பஞ்சவர்ணைஶ்ச தா³பயேத்யஸ்த்ரமுச்யதே ।
சாபபா³ணத⁴ரம் ஶ்யாமம் ஸஸுக்³ரீவபி³பீ⁴ஷணம் ॥ 84॥
ஹத்வா ராவணமாயாந்தம் க்ரு’தத்ரைலோக்யரக்ஷணம் ।
ராமசந்த்³ரம் ஹ்ரு’தி³ த்⁴யாத்வா த³ஶலக்ஷம் ஜபேந்மநும் ॥ 85॥
வதே³த்³தா³ஶரதா²யேதி வித்³மஹேதி பத³ம் தத: ।
ஸீதாபத³ம் ஸமுத்³த்⁴ரு’த்ய வல்லபா⁴ய ததோ வதே³த் ॥ 86॥
தீ⁴மஹீதி வதே³த்தந்நோ ராமஶ்சாபி ப்ரசோத³யாத்
தாராதி³ரேஷா கா³யத்ரீ முக்திமேவ ப்ரயச்ச²தி ॥ 87॥
மாயாதி³ரபி வைது³ஷ்ட்யம் ராமாதி³ஶ்ச ஶ்ரிய:பத³ம் ।
மத³நேநாபி ஸம்யுக்த:ஸ மோஹயதி மேதி³நீம் ॥ 88॥
பஞ்ச த்ரீணி ஷட³ர்ணைஶ்ச த்ரீணி சத்வாரி வர்ணகை: ।
சத்வாரி ச சதுர்வர்ணைரங்க³ந்யாஸம் ப்ரகல்பயேத் ॥ 89॥
பீ³ஜத்⁴யாநாதி³கம் ஸர்வம் குர்யாத்ஷட்³வர்ணவத்க்ரமாத் ।

தாரம் நமோ ப⁴க³வதே சதுர்த்²யா ரகு⁴நந்த³நம் ॥ 90॥
ரக்ஷோக்⁴நவிஶத³ம் தத்³வந்மது⁴ரேதி வதே³த்தத: ।
ப்ரஸந்நவத³நம் ஙேந்தம் வதே³த³மிததேஜஸே ॥ 91॥
ப³லராமௌ சதுர்த்²யந்தௌ விஷ்ணும் ஙேந்தம் நதிஸ்தத: ।
ப்ரோக்தோ மாலாமநு:ஸப்தசத்வாரிம்ஶத்³பி⁴ரக்ஷரை:॥ 92॥
ரு’ஷிஶ்ச²ந்தோ³ தே³வதாதி³ ப்³ரஹ்மாநுஷ்டுப⁴ராக⁴வா: ।
ஸப்தர்துஸப்தத³ஶ ஷட்³ருத்³ரஸங்க்²யை:ஷட³ங்க³கம் ॥ 93॥
த்⁴யாநம் த³ஶாக்ஷரம் ப்ரோக்தம் லக்ஷமேகம் ஜபேந்மநும் ।
ஶ்ரியம் ஸீதாம் சதுர்த்²யந்தாம் ஸ்வாஹாந்தோऽயம் ஷட³க்ஷர:॥ 94॥
ஜநகோऽஸ்ய ரு’ஷிஶ்ச²ந்தோ³ கா³யத்ரீ தே³வதா மநோ: ।
ஸீதா ப⁴க³வதீ ப்ரோக்தா ஶ்ரீம் பீ³ஜம் நதிஶக்திகம் ॥ 95॥
கீலம் ஸீதா சதுர்த்²யந்தமிஷ்டார்தே² விநியோஜயேத் ।
தீ³ர்க⁴ஸ்வரயுதாத்³யேந ஷட³ங்கா³நி ப்ரகல்பயேத் ॥ 96॥
ஸ்வர்ணாபா⁴மம்பு³ஜகராம் ராமாலோகநதத்பராம் ।
த்⁴யாயேத்ஷட்கோணமத்⁴யஸ்த²ராமாங்கோபரி ஶோபி⁴தாம் ॥ 97॥
லகாரம் து ஸமுத்³த்⁴ரு’த்ய லக்ஷ்மணாய நமோந்தக: ।
அக³ஸ்த்யரு’ஷிரஸ்யாத² கா³யத்ரம் ச²ந்த³ உச்யதே ॥ 98॥
லக்ஷ்மணோ தே³வதா ப்ரோக்தோ லம் பீ³ஜம் ஶக்திரஸ்ய ஹி ।
நமஸ்து விநியோகோ³ஹி புருஷார்த² சதுஷ்டயே ॥ 99॥
தீ³ர்க⁴பா⁴ஜா ஸ்வபீ³ஜேந ஷட³ங்கா³நி ப்ரகல்பயேத் ।
த்³விபு⁴ஜம் ஸ்வர்ணருசிரதநும் பத்³மநிபே⁴க்ஷணம் ॥ 100॥
த⁴நுர்பா³ணத⁴ரம் தே³வம் ராமாராத⁴நதத்பரம் ।
ப⁴காரம் து ஸமுத்³த்⁴ரு’த்ய ப⁴ரதாய நமோந்தக:॥ 101॥
அக³ஸ்த்யரு’ஷிரஸ்யாத² ஶேஷம் பூர்வவதா³சரேத் ।
ப⁴ரதம் ஶ்யாமலம் ஶாந்தம் ராமஸேவாபராயணம் ॥ 102॥
த⁴நுர்பா³ணத⁴ரம் வீரம் கைகேயீதநயம் ப⁴ஜே ।
ஶம் பீ³ஜம் து ஸமுத்³த்⁴ரு’த்ய ஶத்ருக்⁴நாய நமோந்தக: ।
ரு’ஷ்யாத³யோ யதா²பூர்வம் விநியோகோ³ऽரிநிக்³ரஹே ॥ 103॥

த்³விபு⁴ஜம் ஸ்வர்ணவர்ணாப⁴ம் ராமஸேவாபராயணம் ।
லவணாஸுரஹந்தாரம் ஸுமித்ராதநயம் ப⁴ஜே ॥ 104॥
ஹ்ரு’ம் ஹநுமாம்ஶ்சதுர்த்²யந்தம் ஹ்ரு’த³ந்தோ மந்த்ரராஜக: ।
ராமசந்த்³ர ரு’ஷி: ப்ரோக்தோ யோஜயேத்பூர்வவத்க்ரமாத் ॥ 105॥
த்³விபு⁴ஜம் ஸ்வர்ணவர்ணாப⁴ம் ராமஸேவாபராயணம் ।
மௌஞ்ஜீகௌபீநஸஹிதம் மாம் த்⁴யாயேத்³ராமஸேவகம் ॥ இதி॥ 106॥
இதி ராமரஹஸ்யோபநிஷதி³ த்³விதீயோऽத்⁴யாய:॥ 2॥

ஸநகாத்³யா முநயோ ஹநூமந்தம் பப்ரச்சு:² ।
ஆஞ்ஜநேய மஹாப³ல பூர்வோக்தமந்த்ராணாம்
பூஜாபீட²மநுப்³ரூஹீதி ।ஹநுமாந் ஹோவாச ।
ஆதௌ³ஷட்கோணம் । தந்மத்⁴யே ராமபீ³ஜம் ஸஶ்ரீகம் ।
தத³தோ⁴பா⁴கே³ த்³விதீயாந்தம் ஸாத்⁴யம் । பீ³ஜோர்த்⁴வபா⁴கே³
ஷஷ்ட்²யந்தம் ஸாத⁴கம் । பார்ஶ்வே த்³ரு’ஷ்டிபீ³ஜே தத்பரிதோ
ஜீவப்ராணஶக்திவஶ்யபீ³ஜாநி । தத்ஸர்வம் ஸந்முகோ²ந்முகா²ப்⁴யாம்
ப்ரணவாப்⁴யாம் வேஷ்டநம் । அக்³நீஶாஸுரவாயவ்யபுர:ப்ரு’ஷ்டே²ஷு
ஷட்கோணேஷு தீ³ர்க⁴பா⁴ஞ்ஜி ।ஹ்ரு’த³யாதி³மந்த்ரா: க்ரமேண ।
ராம் ரீம் ரூம் ரைம் ரௌம் ர:இதி தீ³ர்க⁴பா⁴ஜி தத்³யுக்தஹ்ரு’த³யாத்³யஸ்த்ராந்தம் ।
ஷட்கோணபார்ஶ்வே ரமாமாயாபீ³ஜே । கோணாக்³ரே வாராஹம் ஹுமிதி ।
தத்³பீ³ஜாந்தராலே காமபீ³ஜம் । பரிதோ வாக்³ப⁴வம் । ததோ வ்ரு’த்தத்ரயம்
ஸாஷ்டபத்ரம் । தேஷு த³லேஷு ஸ்வராநஷ்டவர்கா³ந்ப்ரதித³லம்
மாலாமநுவர்ணஷட்கம் । அந்தே பஞ்சாக்ஷரம் ।
தத்³த³லகபோலேஷ்வஷ்டவர்ணாந் । புநரஷ்டத³லபத்³மம் ।
தேஷு த³லேஷு நாராயணாஷ்டாக்ஷரோ மந்த்ர: । தத்³த³லகபோலேஷு
ஶ்ரீபீ³ஜம் । ததோ வ்ரு’த்தம் । ததோ த்³வாத³ஶத³லம் । தேஷு த³லேஷு
வாஸுதே³வத்³வாத³ஶாக்ஷரோ மந்த்ர: । தத்³த³லகபோலேஷ்வாதி³க்ஷாந்தாந் ।
ததோ வ்ரு’த்தம் । தத: ஷோட³ஶத³லம் । தேஷு த³லேஷு ஹும் ப²ட்
நதிஸஹிதராமத்³வாத³ஶாக்ஷரம் । தத்³த³லகபோலேஷு மாயாபீ³ஜம் ।
ஸர்வத்ர ப்ரதிகபோலம் த்³விராவ்ரு’த்த்யா ஹ்ரம் ஸ்ரம் ப்⁴ரம் ப்³ரம் ப்⁴ரமம் ஶ்ரும்
ஜ்ரம் । ததோ வ்ரு’த்தம் । ததோ த்³வாத்ரிம்ஶத்³த³லபத்³மம் । தேஷு த³லேஷு

ந்ரு’ஸிம்ஹமந்த்ரராஜாநுஷ்டுப⁴மந்ர: । தத்³த³லகபோலேஶ்வஷ்டவ-

ஸ்வேகாத³ஶருத்³ரத்³வாத³ஶாதி³த்யமந்த்ரா: ப்ரணவாதி³நமோந்தா-
ஶ்சதுர்த்²யந்தா: க்ரமேண । தத்³ப³ஹிர்வஷட்காரம் பரித: । ததோ
ரேகா²த்ரயயுக்தம் பூ⁴புரம் । த்³வாத³ஶதி³க்ஷு ராஶ்யாதி³பூ⁴ஷிதம் ।
அஷ்டநாகை³ரதி⁴ஷ்டி²தம் । சதுர்தி³க்ஷு நாரஸிம்ஹபீ³ஜம் ।
விதி³க்ஷு வாராஹபீ³ஜம் । ஏதத்ஸர்வாத்மகம் யந்த்ரம் ஸர்வகாமப்ரத³ம்
மோக்ஷப்ரத³ம் ச । ஏகாக்ஷராதி³நவாக்ஷராந்தாநாமேதத்³யந்த்ரம்
ப⁴வதி । தத்³த³ஶாவரணாத்மகம் ப⁴வதி ।ஷட்கோணமத்⁴யே
ஸாங்க³ம் ராக⁴வம் யஜேத் ।ஷட்கோணேஷ்வங்கை:³
ப்ரத²மா வ்ரு’தி: । அஷ்டத³லமூலே ஆத்மாத்³யாவரணம் ।
தத³க்³ரே வாஸுதே³வாத்³யாவரணம் । த்³விதீயாஷ்டத³லமூலே
க்⁴ரு’ஷ்டாத்³யாவரணம் । தத³க்³ரே ஹநூமதா³த்³யாவரணம் ।
த்³வாத³ஶத³லேஷு வஸிஷ்டா²த்³யாவரணம் । ஷோட³ஶத³லேஶு
நீலாத்³யாவரணம் । த்³வாத்ரிம்ஶத்³த³லேஷு த்⁴ருவாத்³யாவரணம் ।
பூ⁴புராந்தரிந்த்³ராத்³யாவரணம் । தத்³ப³ஹிர்வஜ்ராத்³யாவரணம் ।
ஏவமப்⁴யர்ச்ய மநும் ஜபேத் ॥
அத² த³ஶாக்ஷராதி³த்³வாத்ரிம்ஶத³க்ஷராந்தாநாம் மந்த்ராணாம்
பூஜாபீட²முச்யதே ।ஆதௌ³ஷட்கோணம் । தந்மத்⁴யே ஸ்வபீ³ஜம் ।
தந்மத்⁴யே ஸாத்⁴யநாமாநி । ஏவம் காமபீ³ஜவேஷ்டநம் । தம்
ஶிஷ்டேந நவார்ணேந வேஷ்டநம் ।ஷட்கோணேஷு
ஷட³ங்கா³ந்யக்³நீஶாஸுரவாயவ்யபூர்வப்ரு’ஷ்டே²ஷு ।
தத்கபோலேஷு ஶ்ரீமாயே । கோணாக்³ரே க்ரோத⁴ம் । ததோ வ்ரு’த்தம் ।
ததோऽஷ்டத³லம் । தேஷு த³லேஷு ஷட்ஸங்க்²யயா
மாலாமநுவர்ணாந் । தத்³த³லகபோலேஷு ஷோட³ஶ ஸ்வரா: ।
ததோ வ்ரு’த்தம் । தத்பரித ஆதி³க்ஷாந்தம் । தத்³ப³ஹிர்பூ⁴புரம்
ஸாஷ்டஶூலாக்³ரம் । தி³க்ஷு விதி³க்ஷு நாரஸிம்ஹவாராஹே ।
ஏதந்மஹாயந்த்ரம் ।ஆதா⁴ரஶக்த்யாதி³வைஷ்ணவபீட²ம் ।
அங்கை:³ ப்ரத²மா வ்ரு’தி: । மத்⁴யே ராமம் । வாமபா⁴கே³
ஸீதாம் । தத்புரத: ஶார்ங்க³ம் ஶரம் ச । அஷ்டத³லமூலே
ஹநுமதா³தி³த்³விதீயாவரணம் । க்⁴ரு’ஷ்ட்யாதி³த்ரு’தீயாவரணம் ।
இந்த்³ராதி³பி⁴ஶ்சதுர்தீ² । வஜ்ராதி³பி: ⁴ பஞ்சமீ । ஏதத்³யந்த்ராராத⁴ந-

பூர்வகம் த³ஶாக்ஷராதி³மந்த்ரம் ஜபேத் । ॥
இதி ராமரஹஸ்யோபநிஷதி³ த்ரு’தீயோऽத்⁴யாய:॥ 3॥

ஸநகாத்³யா முநயோ ஹநூமந்தம் பப்ரச்சு:² ।
ஶ்ரீராமமந்த்ராணாம் புரஶ்சரணவிதி⁴மநுப்³ரூஹீதி ।
ஹநூமாந்ஹோவாச ।
நித்யம் த்ரிஷவணஸ்நாயீ பயோமூலப²லாதி³பு⁴க் ।
அத²வா பாயஸாஹாரோ ஹவிஷ்யாந்நாத³ ஏவ வா ॥ 1॥
ஷட்³ஸைஶ்ச பரித்யக்த:ஸ்வாஶ்ரமோக்தவிதி⁴ம் சரந் ।
வநிதாதி³ஷு வாக்கர்மமநோபி⁴ர்நி:ஸ்ப்ரு’ஹ: ஶுசி:॥ 2॥
பூ⁴மிஶாயீ ப்³ரஹ்மசாரீ நிஷ்காமோ கு³ருப⁴க்திமாந் ।
ஸ்நாநபூஜாஜபத்⁴யாநஹோமதர்பணதத்பர:॥ 3॥
கு³ரூபதி³ஷ்டமார்கே³ண த்⁴யாயந்ராமமநந்யதீ: ⁴ ।
ஸூர்யேந்து³கு³ருதீ³பாதி³கோ³ப்³ராஹ்மணஸமீபத:॥ 4॥
ஶ்ரீராமஸந்நிதௌ⁴ மௌநீ மந்த்ரார்த²மநுசிந்தயந் ।
வ்யாக்⁴ரசர்மாஸநே ஸ்தி²த்வா ஸ்வஸ்திகாத்³யாஸநக்ரமாத் ॥ 5॥
துளஸீபாரிஜாதஶ்ரீவ்ரு’க்ஷமூலாதி³கஸ்த²லே ।
பத்³மாக்ஷதுளஸீகாஷ்ட²ருத்³ராக்ஷக்ரு’தமாலயா ॥ 6॥
மாத்ரு’காமாலயா மந்த்ரீ மநஸைவ மநும் ஜபேத் ।
அப்⁴யர்ச்ய வைஷ்ணவே பீடே² ஜபேத³க்ஷரலக்ஷகம் ॥ 7॥
தர்பயேத்தத்³த³ஶாம்ஶேந பாயஸாத்தத்³த³ஶாம்ஶத: ।
ஜுஹுயாத்³கோ³க்⁴ரு’தேநைவ போ⁴ஜயேத்தத்³த³ஶாம்ஶத:॥ 8॥
தத: புஷ்பாஞ்ஜலிம் மூலமந்த்ரேண விதி⁴வச்சரேத் ।
தத:ஸித்³த⁴மநுர்பூ⁴த்வா ஜீவந்முக்தோ ப⁴வேந்முநி:॥ 9॥
அணிமாதி³ர்ப⁴ஜத்யேநம் யூநம் வரவதூ⁴ரிவ ।
ஐஹிகேஷு ச கார்யேஷு மஹாபத்ஸு ச ஸர்வதா³॥ 10॥
நைவ யோஜ்யோ ராமமந்த்ர: கேவலம் மோக்ஷஸாத⁴க: ।
ஐஹிகே ஸமநுப்ராப்தே மாம் ஸ்மரேத்³ராமஸேவகம் ॥ 11॥

யோ ராமம் ஸம்ஸ்மரேந்நித்யம் ப⁴க்த்யா மநுபராயண: ।
தஸ்யாஹமிஷ்டஸம்ஸித்³த்⁴யை தீ³க்ஷிதோऽஸ்மி முநீஶ்வரா:॥ 12॥
வாஞ்சி²தார்த²ம் ப்ரதா³ஸ்யாமி ப⁴க்தாநாம் ராக⁴வஸ்ய து ।
ஸர்வதா² ஜாக³ரூகோऽஸ்மி ராமகார்யது⁴ரந்த⁴ர:॥ 13॥
இதி ராமரஹஸ்யோபநிஷதி³ சதுர்தோ²ऽத்⁴யாய:॥ 4॥

ஸநகாத்³யா முநயோ ஹநூமந்தம் பப்ரச்சு:² ।
ஶ்ரீராமமந்த்ரார்த²மநுப்³ரூஹீதி ।ஹநூமாந்ஹோவாச ।
ஸர்வேஷு ராமமந்த்ரேஷு மந்த்ரராஜ:ஷட³க்ஷர: ।
ஏகதா⁴ய த்³விதா⁴ த்ரேதா⁴ சதுர்தா⁴ பஞ்சதா⁴ ததா²॥ 1॥
ஷட்ஸப்ததா⁴ஷ்டதா⁴ சைவ ப³ஹுதா⁴யம் வ்யவஸ்தி²த: ।
ஷட³க்ஷரஸ்ய மாஹாத்ம்யம் ஶிவோ ஜாநாதி தத்த்வத:॥ 2॥
ஶ்ரீராமமந்த்ரராஜஸ்ய ஸம்யக³ர்தோ²ऽயமுச்யதே ।
நாராயணாஷ்டாக்ஷரே ச ஶிவபஞ்சாக்ஷரே ததா² ।
ஸார்த²கார்ணத்³வயம் ராமோ ரமந்தே யத்ர யோகி³ந: ।
ரகாரோ வஹ்நிவசந: ப்ரகாஶ: பர்யவஸ்யதி ॥ 3॥
ஸச்சிதா³நந்த³ரூபோऽஸ்ய பரமாத்மார்த² உச்யதே ।
வ்யஞ்ஜநம் நிஷ்கலம் ப்³ரஹ்ம ப்ராணோ மாயேதி ச ஸ்வர:॥ 4॥
வ்யஞ்ஜநை:ஸ்வரஸம்யோக³ம் வித்³தி⁴ தத்ப்ராணயோஜநம் ।
ரேபோ² ஜ்யோதிர்மயே தஸ்மாத்க்ரு’தமாகரயோஜநம் ॥ 5॥
மகாரோऽப்⁴யுத³யார்த²த்வாத்ஸ மாயேதி ச கீர்த்யதே ।
ஸோऽயம் பீ³ஜம் ஸ்வகம் யஸ்மாத்ஸமாயம் ப்³ரஹ்ம சோச்யதே ॥ 6॥
ஸபி³ந்து:³ ஸோऽபி புருஷ: ஶிவஸூர்யேந்து³ரூபவாந் ।
ஜ்யோதிஸ்தஸ்ய ஶிகா²ரூபம் நாத:³ஸப்ரக்ரு’திர்மத:॥ 7॥
ப்ரக்ரு’தி: புருஷஶ்சோபௌ⁴ ஸமாயாத்³ப்³ரஹ்மண:ஸ்ம்ரு’தௌ ।
பி³ந்து³நாதா³த்மகம் பீ³ஜம் வஹ்நிஸோமகலாத்மகம் ॥ 8॥
அக்³நீஷோமாத்மகம் ரூபம் ராமபீ³ஜே ப்ரதிஷ்டி²தம் ।
யதை²வ வடபீ³ஜஸ்த:² ப்ராக்ரு’தஶ்ச மஹாத்³ரும:॥ 9॥

ததை²வ ராமபீ³ஜஸ்த²ம் ஜக³தே³தச்சராசரம் ।
பீ³ஜோக்தமுப⁴யார்த²த்வம் ராமநாமநி த்³ரு’ஶ்யதே ॥ 10॥
பீ³ஜம் மாயாவிநிர்முக்தம் பரம் ப்³ரஹ்மேதி கீர்த்யதே ।
முக்தித³ம் ஸாத⁴காநாம் ச மகாரோ முக்திதோ³ மத:॥ 11॥
மாரூபத்வாத³தோ ராமோ பு⁴க்திமுக்திப²லப்ரத:³ ।
ஆத்³யோ ர தத்பதா³ர்த:²ஸ்யாந்மகரஸ்த்வம்பதா³ர்த²வாந் ॥ 12॥
தயோ:ஸம்யோஜநமஸீத்யர்தே² தத்த்வவிதோ³ விது:³ ।
நமஸ்த்வமர்தோ² விஜ்ஞேயோ ராமஸ்தத்பத³முச்யதே ॥ 13॥
அஸீத்யர்தே² சதுர்தீ²ஸ்யாதே³வம் மந்த்ரேஷு யோஜயேத் ।
தத்த்வமஸ்யாதி³வாக்யம் து கேவலம் முக்தித³ம் யத:॥ 14॥
பு⁴க்திமுக்திப்ரத³ம் சைதத்தஸ்மாத³ப்யதிரிச்யதே ।
மநுஷ்வேதேஷு ஸர்வேஷாமதி⁴காரோऽஸ்தி தே³ஹிநாம் ॥ 15॥
முமுக்ஷூணாம் விரக்தாநாம் ததா² சாஶ்ரமவாஸிநாம் ।
ப்ரணவத்வாத்ஸதா³ த்⁴யேயோ யதீநாம் ச விஶேஷத: ।
ராமமந்த்ரார்த²விஜ்ஞாநீ ஜீவந்முக்தோ ந ஸம்ஶய:॥ 16॥
ய இமாமுபநிஷத³மதீ⁴தே ஸோऽக்³நிபூதோ ப⁴வதி ।
ஸ வாயுபூதோ ப⁴வதி ।ஸுராபாநாத்பூதோ ப⁴வதி ।
ஸ்வர்ணஸ்தேயாத்பூதோ ப⁴வதி । ப்³ரஹ்மஹத்யாபூதோ ப⁴வதி ।
ஸ ராமமந்த்ராணாம் க்ரு’தபுரஶ்சரணோ ராமசந்த்³ரோ ப⁴வதி ।
ததே³தத்³ரு’சாப்⁴யுக்தம் ।
ஸதா³ ராமோऽஹமஸ்மீதி தத்த்வத: ப்ரவத³ந்தி யே ।
ந தே ஸம்ஸாரிணோ நூநம் ராம ஏவ ந ஸம்ஶய:॥ ௐ ஸத்யமித்யுபநிஷத் ॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி⁴ர்வ்யஶேம தே³வஹிதம் யதா³யு:॥
ௐ ஶாந்தி: ஶாந்தி: ஶாந்தி:॥
இதி ஶ்ரீராமரஹஸ்யோபநிஷத்ஸமாப்தா ॥

